
Efni: Frumvarp til laga um breytingu á lögum nr. 80/1938, urn stéttarfélög og vinnudeilur, rneð 
síðari breytingum.

Flugfreyjufélag íslands mótmælir 1. gr. ofangreinds lagafrumvarps á þeim forsendum að hún er brot 
á félagafrelsi einstaklinga og rétti stéttarfélaga til að ráða sjálf innri málum og setja sér starfsreglur. 
Með þessu frumvarpi er verið að lögverja eina tegund stéttarfélaga umfram önnur með þeim hætti að 
slíkt er í andstöðu við samþykktir Alþjóðavinnumálastofnunarinnar og túlkun Mannréttindadómstóls 
Evrópu á Mannréttindasáttmálanum.

Flugfreyjufélag íslands mótmælir að í 2. gr. ofangreinds frumvarps er gert ráð fyrir auknum völdum 
samninganefndar og minnkun valds trúnaðarmannaráðs. Aftur er vegið að rétti stéttarfélaga til að ráða 
sjálf innri málum og setja sér starfsreglur auk þess að vera skerðing á valdi félaganna. 
Flugfreyjufélagið mótmælir ennfremur þeim breytingum á frumvarpinu sem fyrirhugaðar eru varðandi 
afgreiðslu kjarasamninga. Þær eru andlýðræðislegar auk þess að vera óframkvæmanlegar í okkar 
stéttarfélagi.

Þá mótmælir Flugfreyjufélagið auknum völdum ríkissáttasemjara í kjaradeilu stéttarfélagaþar sem gert 
er ráð fyrir að hann hafí heimild til að binda stéttarfélög við sameiginlega miðlunartillögu með reglum 
sem eru óviðunandi. Það að 33,3% atkvæðisbærra félagsmanna þurfi til að fella miðlunartillögu er 
ólýðræðislegt.

Margar aðrar greinar frumvarpsins, en hér að ofan eru tilgreindar, eru þannig framsettar að ekki er 
hægt að fallast á þær í óbreyttu formi.

Félagið hvetur til þess að frumvarpið verði dregið til baka og að samið verði um bættar 
samskiptareglur á vinnumarkaði í samráði við verkalýðshreyfinguna.

